
GOUVÈNÈ HOCHUL METE AKSAN SOU PWOGRAM EVÈNMAN ENPÒTAN POU 
ANE 2025-2026 NAN ESPAS OTORITE DEVLOPMAN REJYONAL OLENPIK YO  

  
Kantite rekò koup di mond ak chanpyona jiska sezon ivè 2026 la  

  
Koup ak chanpyona mondyal yo reflete egalite ant sèks yo  

  
Tikè pou koup di mond so eski yo an vant isit la  

  
750 milyon dola nan amelyorasyon pandan deseni ki sot pase a te pouse 350 

milyon dola nan enpak ekonomik chak ane epi sipòte mouvman olenpik la  
  
  
Gouvènè Kathy Hochul te mete aksan jodi a sou kalandriye evènman otòn ak ivè 2025-
2026 Otorite Devlopman Rejyonal Olenpik (Olympic Regional Development Authority) 
Eta Nouyòk la, ki gen ladan uit evènman koup di mond ak chanpyona nasyonal k ap 
dewoule nan sit istorik Lake Placid. Anons sa a vini apre nouvèl resan Lake Placid te 
ranpòte Chanpyona Mondyal FIL 2029 la.  
  
"Angajman Eta Nouyòk anvè espò ivè ak Mouvman Olenpik la trè rekoni 
entènasyonalman." Gouvènè Hochul te deklare. "Nou pa ka tann pou nou akeyi atlèt ki 
soti toupatou sou latè pandan y ap kòmanse dènye preparasyon yo sou wout pou Je 
Olenpik yo."  
  
Kalandriye gwo evènman 2025-2026 yo prezante yon melanj dinamik evènman ki 
retounen ak premye evènman enteresan nan plizyè disiplin espòtif, sa ki te posib gras 
ak envestisman Eta Nouyòk nan espas evènman Otorite Devlopman Rejyonal Olenpik 
(Otorite Olenpik). Evènman espò ivè yo pran plis enpòtans kòm yon pati nan sezon Je 
Olenpik ivè 2026 yo. Pwen enpòtan nan kalandriye Otorite Olenpik 2025-2026 la gen 
ladan yo:  

• Seri Mondyal Bisiklèt nan Mòn UCI WHOOP: 3-5 oktòb 2025  

• ISU Skate America: 14-16 novanm 2025  

• Koup di mond so eski FIS la: 12-14 desanm 2025  

• Koup di mond FIL Luge: 19-21 desanm 2025  

• Koup Inyon Entènasyonal Biatlon (International Biathlon Union, IBU): 23 fevriye-8 
mas 2026  

• Chanpyona Hockey ECAC pou Fanm: 6-7 mas 2026  

• Final Koup di Mond FIS nan peyi a: 19-22 mas 2026  

• Chanpyona Hockey ECAC pou Gason: 20-21 mas 2026  

  
Seri Mondyal Bisiklèt nan Mòn UCI WHOP, 3-5 oktòb  
Seri Mondyal Bisiklèt nan Mòn WHOOP UCI ap elaji ane sa a pou enkli kous desant 
gason ak fanm nan Whiteface Mountain anplis koup di mond nan peyi a nan Mt Van 
Hoevenberg.  
  
Inyon Entènasyonal Patinaj (International Skating Union, ISU) Skate America, 14-
16 novanm  
ISU Skate America retounen nan Herb Brooks Arena nan Sant Olenpik Lake Placid—sit 
"Miracle on Ice" an 1980 ak premye Skate America an 1979—pou premye fwa depi 
2017. Kòm yon pati nan seri ISU Grand Prix yo, evènman twa jou sa a prezante pi bon 
patinè atistik ki soti Ozetazini ak atravè lemond ki nan konkou nan kategori fanm, 
gason, pè ak dans sou glas.  
  
Koup Di Mond So Eski Federasyon Entènasyonal Eski (International Ski 
Federation, FIS), 12-14 Desanm  
Koup di mond so eski a retounen nan Konplèks So Olenpik Lake Placid la (Lake Placid 
Olympic Jumping Complex) pou katriyèm sezon konsekitif. Fevriye 2025 te make 
premye evènman koup di mond endividyèl pou fanm Ozetazini. Konpetisyon ane sa a 
gen ladan l evènman pou gason, fanm ak ekip miks.  
  
Koup Di Mond Federasyon Entènasyonal Luge (International Luge Federation, 
FIL), 19-21 Desanm 2025  
Mt Van Hoevenberg se twazyèm arè sou kalandriye koup di mond FIL 2025-2026 la 
pandan pi bon atlèt luge gason ak fanm nan mond lan ap chèche akimile pwen koup di 
mond pou sezon an epi asire plas nan Je Olenpik ivè Milano Cortina (Milano Cortina 
Olympic Winter Games) 2026 yo.  
  
Koup Inyon Entènasyonal Biatlon (IBU), 23 fevriye-8 mas 2026  
Yo te amelyore enstalasyon biatlon Mt Van Hoevenberg la pou Je Inivèsite Mondayl 
FISUE nan Lake Placid 2023 e kounye a li akeyi IBU Cup la, sa ki mennen pi bon atlèt 
entènasyonal ki fè de espò yo pou konpetisyon nan Lake Placid pou premye fwa depi 
dènye fwa li te òganize yon koup di mond an 2004.  
  



Chanpyona Hockey ECAC pou Fanm: 6-7 mas 2026; Chanpyona Hockey ECAC 
pou Gason: 20-21 mas 2026  
Chanpyona ECAC pou fanm yo ap kòmanse nan Lake Placid 6-7 mas, avèk kat ekip 
final yo k ap nan konkou pou yon tit tounwa ECAC ak yon kalifikasyon NCAA. De 
semèn apre, tounwa gason an retounen nan Herb Brooks Arena pou 22yèm fwa a.  
  
Final Koup Di Mond sou Teren Plat Federasyon Eski Entènasyonal (FIS), 19-22 
mas 2026  
Koup di mond eski sou teren plat la retounen sou Mt Van Hoevenberg pou premye fwa 
depi 1979, kèk semèn aprè Je Olenpik ivè 2026 yo nan Milano Cortina. Apre siksè Stifel 
Loppet Cup la nan Minneapolis an 2024, Lake Placid te vin dezyèm espas ameriken ki 
òganize yon koup di mond eski nan peyi a depi 2001.  
  
Lòt evènman pou 2025-2026 yo enkli: Chanpyona Dans sou Glas Lake Placid ak 
Entènasyonal (27–31 jiyè), Festival Nasyonal Hockey pou Fanm Etazini (3–9 out), 
Chanpyona Mondyal Patinaj Atistik ak Patinaj Anpenpan (8-12 oktòb), Chanpyona 
Nasyonal So Eski ak Konbine Nòdik Etazini (11–12 oktòb), Adirondack Invitational (28-
29 novanm), Seleksyon Ekip Jinyò Asosyasyon Biatlon Etazini (IBU) (26–31 desanm), 
Koup Nò Ameriken Entènasyonal Bobsled & Skeleton (IBSF) (2–10 janvye), Jwèt Ivè 
Empire State (5–8 fevriye), Ekip Eski Hole Shot Etazini (9-13 fevriye), Chanpyona 
Nasyonal Asosyasyon Eski ak Planch pou Nèj Inivèsite Etazini (USCSA) (9–14 mas), ak 
Lekòl Devlopman IBSF / NAC (9–22 mas).  
  
Mòn Whiteface, Gore, ak Belleayre yo pral òganize tou yon varyete kous eski alpin ak 
kous lib, tankou Koup Lès, Koup Amerik di Nò (NorAm), evènman Federasyon 
Entènasyonal Eski (FIS), ak konpetisyon Asosyasyon Eski ak Patin nèj (United States 
Ski & Snowboard Association, USSA). Evènman sa yo pral atire atlèt ki soti nan nivo 
rejyonal, nasyonal ak entènasyonal.  
  
Sant Olenpik la pral akeyi plis pase 9,500 patisipan nan 25 konferans nan Sant 
Konferans Lake Placid la (Lake Placid Conference Center). Anplis de sa, prèske chak 
wikenn rezève ak tounwa hockey pou jèn ak granmoun, ki bay pwofi ekonomik konstan. 
Evènman sa yo, ki dire plizyè jou, ankouraje aktivite lojman, restoran, ak komès nan 
tout rejyon an. An 2024-2025, tounwa Can/Am Hockey yo poukont yo te atire apeprè 
25,000 vizitè pandan plizyè jou — anpil ladan yo pandan sezon entèmedyè yo ki 
tradisyonèlman pi dousman — sa ki souliye wòl enpòtan touris espòtif nan soutni vitalite 
ekonomik pandan tout ane a.  
  
Chak ane, plis pase 2,500 atlèt elit itilize Sant Antrènman Olenpik ak Paralenpik Etazini 
(United States Olympic & Paralympic Training Center) an epi plizyè milye atlèt, antrenè 
ak anplwaye sipò itilize estad Lake Placid yo chak ane, sa ki ranfòse wòl Lake Placid 
kòm yon sant prensipal pou antrènman pèfòmans segondè ak devlopman atletik.  
  
Malgre Otorite Olenpik la te sèvi lontan kòm yon motè touris ivè, sipò ak inisyativ Eta 
Nouyòk la pandan dis dènye ane yo te transfòme li an yon katalizè pou kwasans 
ekonomik pandan kat sezon yo. Gras ak amelyorasyon estratejik nan enstalasyon 



Otorite Olenpik yo, Nouyòk te reyafime tèt li kòm yon lidè mondyal nan aktivite lwazi ivè 
ak deyò. Amelyorasyon sa yo deja alimenté plis pase 1.18 milyon vizit chak ane — ak 
ogmantasyon konstan ane aprè ane — sa ki jenere benefis gwo ekonomik pou North 
Country ak lòt kote. Li enpòtan pou note Otorite Olenpik la te resevwa tou estati rezèv 
Plan B pou evènman glisman, sa ki souliye rekonesans entènasyonal enstalasyon klas 
mondyal li yo, byenke yo pa t aktive deziyasyon sa a.  
  
Prezidan ak Direktè Egzekitif Jeneral Otorite Devlopman Rejyonal Olenpik Eta 
Nouyòk la, Ashley Walden, te deklare, "Evènman sa yo se yon temwayaj sou eritaj 
dirab Lake Placid la ak enpòtans yo pou rejyon nou an. Kantite rekò gwo konpetisyon 
sezon sa a montre kijan sit eritaj olenpik nou yo kontinye ankouraje antrènman ak 
konpetisyon klas mondyal nan plizyè disiplin espòtif — tout isit la nan North Country."  
  
Prezidan ak Direktè Jeneral ak Komisè Empire State Development, Hope Knight, 
te deklare, "Gras ak angajman Gouvènè Hochul anvè touris ak ekonomi Adirondack la 
an jeneral, ansanm ak envestisman estratejik eta a nan espas Otorite Olenpik yo, 
Nouyòk ap kontinye òganize konpetisyon klas mondyal ki akeyi atlèt ak fanatik ki soti 
toupatou sou latè. Evènman sa yo pral ankouraje plis vizitè pou yo fè eksperyans Lake 
Placid ak kominote ki antoure yo, sa ki sipòte ti biznis yo epi ede jenere kwasans 
ekonomik rejyonal la."  
  
Konsènan Otorite Devlopman Olenpik Rejyonal la  
Etabli an 1982, Eta Nouyòk la te kreye Otorite Devlopman Rejyonal Olenpik Eta Nouyòk 
la apre Je Olenpik Ivè 1980 yo pou jere, mache, komèsyalize, mentni, epi bay 
enstalasyon premye klas pou fòmasyon ak konpetisyon nan tout sit yo. Lokal Otorite 
Olenpik yo gen ladan Mt Van Hoevenberg, Sant Olenpik la, Konplèks So Olenpik, ak 
twa zòn eski yo: Belleayre Mountain, Gore Mountain, ak Whiteface Mountain, ansanm 
ak Sant Fòmasyon Olenpik ak Paralenpik Etazini an, etablisman Asosyasyon Luge 
Etazini an (U.S. Luge Association), ak biwo Kòporasyon Otorite Olenpik la nan Lake 
Placid. Otorite Olenpik la jere Mize Olenpik Lake Placid la (Lake Placid Olympic 
Museum) ak Sant Konferans Lake Placid la.  
  
Òganizasyon an ak misyon li toujou byen fèm jodi a, bay yon motè ekonomik pou tout 
rejyon an atravè ogmantasyon touris ak kreyasyon djòb. Otorite Olenpik la fè prèv li nan 
òganizasyon evènman entènasyonal nan gwo echèl. Ekip jesyon divès aspè 
òganizasyon an sipèvize yon pakèt planifikasyon ak fonksyon sipò enpòtan epi yo pral 
yon patnè sipò ki gen anpil valè pou asire bon ekzekisyon evènman glisman yo.  

